
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаын ас вынӧн ветлан машинаяслӧн да мукӧд сикас техникалӧн техническӧй состояние бӧрся видзӧдан юкӧнын дінмуын канму дӧзьӧр котыртан да нуӧдан пӧрадокъяс йылысь
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас, “Россия Федерацияын ас вынӧн ветлан машинаяслӧн да мукӧд сикас техникалӧн техническӧй состояние бӧрся канму дӧзьӧр йылысь” Министръяс Сӧветлӧн — Россия Федерацияса Веськӧдлан котырлӧн 1993 во ӧшым тӧлысь 13 лунся 1291 №-а шуӧм, “Коми Республикаса стрӧитчан, оланін да техническӧй дӧзьӧр (контроль) служба йылысь” Коми Республикаса Веськӧдлан котырлӧн 2015 во ӧшым тӧлысь 22 лунся 541 №-а шуӧм серти Коми Республикаса Веськӧдлан котыр шуис:
1. Вынсьӧдны:
1) Агропромышленнӧй комплексын йӧзлӧн олӧмлы, дзоньвидзалунлы да эмбурлы видзчысянлун могмӧдан, гӧгӧртас видзан юкӧнын машинаяс да оборудование уджӧдан правилӧясӧ (Россияса госгортехдӧзьӧрӧн да Россияса главгосэнергодӧзьӧрӧн контролируйтан параметръяс кындзи), а сідзжӧ стандартъясӧн, мукӧд нормативнӧй документӧн да документацияӧн индӧм правилӧясӧ кутчысьӧм бӧрся, а сідзжӧ агропромышленнӧй комплексын дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ котыртан да нуӧдан урчитӧм пӧрадокӧ кутчысьӧм бӧрся дінмуын канму дӧзьӧр котыртан да нуӧдан пӧрадок тайӧ шуӧм дорӧ 1 №-а содтӧд серти;
2) Йӧзлӧн олӧмлы, дзоньвидзалунлы да эмбурлы видзчысянлун, гӧгӧртас видзӧм могмӧдан нормативъяс серти тракторъяслӧн, ас вынӧн ветлан туй вӧчан да мукӧд машиналӧн да на дорӧ прицепъяслӧн наӧн вӧдитчигӧн кӧть кутшӧм котырӧ пырӧм вылӧ видзӧдтӧг (Россия Федерацияса Вооружённӧй Вынъяслӧн да мукӧд войскалӧн машинаяс, а сідзжӧ Россияса Госгортехдӧзьӧрӧн да Россияса Главгосэнергодӧзьӧрӧн контролируйтан машинаяслӧн параметръяс кындзи) техническӧй состояние бӧрся дӧзьӧр котыртан да нуӧдан пӧрадок тайӧ шуӧм дорӧ 2 №-а содтӧд серти;
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




      Л. Максимова
Сыктывкар
2018 вося тӧвшӧр тӧлысь 18 лун
20 №
ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 18 лунся 20 №-а шуӧмӧн
(1 №-а содтӧд)
Агропромышленнӧй комплексын йӧзлӧн олӧмлы, дзоньвидзалунлы да эмбурлы видзчысянлун могмӧдан, гӧгӧртас видзан юкӧнын машинаяс да оборудование уджӧдан правилӧясӧ (Россияса Госгортехдӧзьӧрӧн да Россияса Главгосэнергодӧзьӧрӧн контролируйтан параметръяс кындзи), а сідзжӧ стандартъясӧн, мукӧд нормативнӧй документӧн да документацияӧн индӧм правилӧясӧ кутчысьӧм бӧрся, а сідзжӧ агропромышленнӧй комплексын дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ котыртан да нуӧдан урчитӧм пӧрадокӧ кутчысьӧм бӧрся дінмуын канму дӧзьӧр котыртан да нуӧдан
ПӦРАДОК
1. Тайӧ Пӧрадоксӧ лӧсьӧдӧма “Россия Федерацияса субъектъяслӧн оланпас пыртысь (бӧрйӧм) органъяс да олӧмӧ пӧртысь власьт органъяс котыртан ӧтувъя принципъяс йылысь” Федеральнӧй оланпас, “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпас (водзӧ -  294-ФЗ №-а Федеральнӧй оланпас), “Россия Федерацияын ас вынӧн ветлан машинаяслӧн да мукӧд сикас техникалӧн техническӧй состояние бӧрся канму дӧзьӧр йылысь” Министръяс Сӧветлӧн — Россия Федерацияса Веськӧдлан котырлӧн 1993 во ӧшым тӧлысь 13 лунся 1291 №-а шуӧм серти (водзӧ -  1291 №-а Шуӧм), да сійӧ ладмӧдӧ йитӧдъяс Коми Республикаын агропромышленнӧй комплексын (водзӧ - АПК) йӧзлӧн олӧмлы да дзоньвидзалунлы видзчысянлун могмӧдан, эмбур видзан, гӧгӧртас видзан юкӧнын машинаяс да оборудование уджӧдан правилӧясӧ да нормаясӧ, а сідзжӧ стандартъясӧн, мукӧд нормативнӧй документӧн да документацияӧн индӧм правилӧясӧ кутчысьӧм бӧрся, а сідзжӧ агропромышленнӧй комплексын дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ котыртан да нуӧдан урчитӧм пӧрадокӧ кутчысьӧм бӧрся дінмуын канму дӧзьӧр (водзӧ - дінмуын канму техническӧй дӧзьӧр) котыртан да збыльмӧдан юкӧнын.
2. Дінмуын канмусянь техническӧя дӧзьӧританторйӧн лоӧ машинаяс да оборудование уджӧдан правилӧясӧ (нормаясӧ), кутшӧмъясӧс индӧма стандартъясӧн да мукӧд нормативнӧй документӧн, а сідзжӧ дӧзьӧрувса машинаяс да оборудование техническӧя уджӧдӧмын уджъяс да услугаяс сертифицируйтӧмсӧ котыртан да нуӧдан урчитӧм пӧрадокӧ кутчысьӧм (водзӧ – быть колана корӧмъяс).
3. Дінмуын канму техническӧй дӧзьӧрсӧ нуӧдӧ Коми Республикаса стрӧитчан, оланін да техническӧй дӧзьӧр (контроль) служба (водзӧ – Служба) да сылӧн мутас органъяс.
4. Службаса чина йӧзӧн (водзӧ – чина йӧз), кодъяс нуӧдӧны дінмуын канму техническӧй дӧзьӧр, лоӧны:
Службаса юрнуӧдысьӧс вежысь – ас вынӧн машинаяслӧн да мукӧд сикас техникалӧн техническӧй состояние бӧрся дӧзьӧр серти Коми Республикаса медыджыд канму инженер-инспектор;
инспекцияяса начальникъяс – (кар/районса) гостехдӧзьӧрын медыджыд канму инженер-инспекторъяс;
инспекцияса начальникӧс вежысь – (кар/районса) гостехдӧзьӧрын медыджыд канму инженер-инспекторӧс вежысь;
инспекцияса консультантъяс – (кар/районса) гостехдӧзьӧрын канму инженер-инспекторъяс;
медыджыд специалист-экспертъяс – (кар/районса) гостехдӧзьӧрын канму инженер-инспекторъяс.
5. Дінмуын канму техническӧй дӧзьӧр нуӧдӧны:
  а) ас вынӧн ветлан машинаяс да мукӧд сикас техника, а сідзжӧ агропромышленнӧй комплексса машинаяс да оборудование безопаснӧя уджӧдӧм серти, сы лыдын наӧн вӧдитчигӧн, юридическӧй кывкутысьясӧн, асшӧр уджалысьясӧн быть колана корӧмъяс олӧмӧ пӧртан планӧвӧй да планысь ӧтдор прӧверкаяс котыртӧмӧн да нуӧдӧмӧн;
б) юридическӧй кывкутысьяскӧд, асшӧр уджалысьяскӧд йитчытӧг нуӧдан контроль серти мероприятиеяс котыртӧмӧн да нуӧдӧмӧн;
в) быть колана корӧмъяс торкалӧмысь ӧлӧдан мероприятиеяс нуӧдӧмӧн;
г) эрдӧдӧм торкалӧмъясысь ӧлӧдӧм да (либӧ) налысь колясъяс бырӧдӧм серти Россия Федерацияса оланпастэчасӧн урчитӧм мераяс примитӧмӧн;
д) юридическӧй кывкутысьясӧн, асшӧр уджалысьясӧн удж збыльмӧдігӧн быть колана корӧмъяс олӧмӧ пӧртӧм бӧрся систематическӧя видзӧдӧмӧн, быть колана корӧмъяс олӧмӧ пӧртӧмсӧ туялӧмӧн да прогнозируйтӧмӧн.
6. Прӧверкаяслысь ӧтувъя реестр лӧсьӧдан да нуӧдан правилӧяс серти, мыйясӧс вынсьӧдӧма “Прӧверкаяслысь ӧтувъя реестр лӧсьӧдан да нуӧдан правилӧяс йылысь” Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн, Службаса чина йӧз, кодъясӧс уполномочитӧма Службаса юрнуӧдысьлӧн тшӧктӧдӧн, пыртӧны прӧверкаяслӧн ӧтувъя реестрӧ прӧверкаяс нуӧдӧм йылысь юӧр.
7. Планӧвӧй прӧверкасӧ нуӧдӧны быдвося план серти, кутшӧмӧс урчитӧм пӧрадокын сӧгласуйтӧма прокуратураса органъяскӧд да вынсьӧдӧма Службалӧн тшӧктӧдӧн. Прӧверкаяссӧ нуӧдӧны прӧверка нуӧдӧм йылысь тшӧктӧдын индӧм чина йӧз Службаса юрнуӧдысьлӧн тшӧктӧд подув вылын.
8. Планысь ӧтдор прӧверкаяссӧ нуӧдӧны 294-ФЗ №-а Федеральнӧй оланпаслӧн 10 статьяӧн урчитӧм подувъяс серти да пӧрадокын. Юридическӧй кывкутысьяслысь, асшӧр уджалысьяслысь планысь ӧтдор ветлӧмӧн прӧверкаяссӧ нуӧдӧны  294-ФЗ №-а Федеральнӧй оланпасын 10 статьялӧн 2 юкӧнса 2 пунктлӧн “а” да “б” пунктувъясын, 2 юкӧнса 2.1 пунктын индӧм подувъяс серти прокуратураса органъяскӧд найӧс нуӧдӧмсӧ сӧгласуйтӧм бӧрын.
9. Юридическӧй кывкутысьлы, асшӧр уджалысьлы юӧртӧны прӧверка нуӧдӧм йылысь 294-ФЗ №-а Федеральнӧй оланпасӧн урчитӧм пӧрадокын да кадколастъясӧ. 
10. Дінмуын канму дӧзьӧр нуӧдігӧн чина йӧзлӧн эмӧсь инӧдъяс, найӧ збыльмӧдӧны кывкутана могъяс, кутчысьӧны дзескӧдӧмъясӧ, кутшӧмъясӧс урчитӧма 294-ФЗ №-а Федеральнӧй оланпасӧн да 1291 №-а Шуӧмӧн, а сідзжӧ кывкутӧны Россия Федерацияса оланпастэчас серти.
11. Службаса чина йӧз оз вермыны корны юридическӧй кывкутысьлысь, асшӧр уджалысьлысь сетны документъяс да (либӧ) юӧр, разрешительнӧй документъяс пыртӧмӧн, кутшӧмъясӧн вӧдитчӧ мукӧд канму орган, меставывса асвеськӧдлан орган либӧ канму органъяслӧн либӧ меставывса асвеськӧдлан  органъяслӧн ведомство улӧ пырысь организация, кодъяс пырӧны Россия Федерацияса Веськӧдлан котырӧн урчитӧм лыддьӧгӧ.
12. Нуӧдӧм прӧверкалӧн бӧртасъяс серти чина морт лӧсьӧдӧ прӧверка акт кык экземплярын юридическӧй кывкутысьяслӧн, асшӧр уджалысьяслӧн прӧверка акт типӧвӧй форма серти, кутшӧмӧс вынсьӧдӧма Россия Федерацияса экономика сӧвмӧдан министерстволӧн 2009 во косму тӧлысь 30 лунся 141 №-а тшӧктӧдӧн.
Прӧверка акт дорӧ содтысьӧ:
быть колана корӧмъяс торкалӧмысь кывкутысь юридическӧй кывкутысьлӧн уджалысьяслӧн, асшӧр уджалысьлӧн уджалысьлӧн гӧгӧрвоӧдӧмъяс;
прӧверкалӧн бӧртасъяскӧд йитчӧм мукӧд документ либӧ налӧн копияяс.
Прӧверка актсӧ оформитӧны веськыда сійӧс помалӧм бӧрын кык экземплярын, кутшӧмъяс пиысь ӧтисӧ содтӧдъяслӧн копияясӧн сетӧны юрнуӧдысьлы, мӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы прӧверка актӧн тӧдмасьӧм йылысь либӧ тӧдмасьӧмын ӧткажитчӧм йылысь расписка улӧ, акт лӧсьӧдӧмысь кывкутысь мӧд чина морт вурӧ делӧӧ, кутшӧмӧс видзӧны Службаын.
  Сэк, кор юрнуӧдысь, мукӧд чина морт либӧ юридическӧй кывкутысьӧс уполномочитӧм петкӧдлысь, асшӧр уджалысь, сійӧс уполномочитӧм петкӧдлысь абу, а сідзжӧ сэк, кор прӧверитан морт ӧткажитчӧ сетны  прӧверка актӧн тӧдмасьӧм йылысь либӧ тӧдмасьӧмын ӧткажитчӧм йылысь расписка, актсӧ ыстӧны пошта пыр заказнӧй ыстӧмӧн сетӧм йылысь уведомлениеӧн, мый содтӧдны делӧын видзан прӧверка актлӧн экземпляр дорӧ. Сэк, кор прӧверитан морт сӧглас электроннӧя йитчыны канму дӧзьӧр серти, прӧверка актсӧ позьӧ ыстыны электроннӧй документӧн, кутшӧмӧс кырымалӧма тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, юрнуӧдысьлы, мӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы. Та дырйи индӧм документ босьтӧмсӧ эскӧдан ногӧн прӧверитан мортлы электроннӧй документӧн ыстӧм актыс, кутшӧмӧс кырымалӧма тайӧ актсӧ лӧсьӧдысь мортлӧн вынсьӧдӧм квалифицируйтӧм электроннӧй кырымпасӧн, лыддьысьӧ прӧверитан мортӧн босьтӧмаӧн.
13. Контроль серти ӧлӧдан мероприятиеяс нуӧдӧны 294-ФЗ №-а Федеральнӧй оланпаслӧн 8.2 статья серти. Систематическӧя видзӧдӧм, туялӧм да прогнозируйтӧм нуӧдан пӧрадоксӧ, кутшӧмъясӧс урчитӧма тайӧ Пӧрадоклӧн 5 пунктса “б” пунктулӧн, а сідзжӧ дінмуын канму техническӧй дӧзьӧр нуӧдігӧн административнӧй процедураяслысь сьӧрсьӧн-бӧрсьӧн мунӧмсӧ да кадколастъяссӧ урчитӧны Службалӧн тшӧктӧдъясӧн вынсьӧдӧм административнӧй уджаланартъясӧн.
14. Службалысь да сылӧн чина йӧзлысь помшуӧмъяссӧ да вӧчӧмторъяссӧ (вӧчӧмторъяссӧ) позьӧ обжалуйтны административнӧй да (либӧ) ёрд пӧрадокын Россия Федерацияса оланпастэчас серти.
ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 18 лунся 20 №-а шуӧмӧн
(2 №-а содтӧд)
Йӧзлӧн олӧмлы, дзоньвидзалунлы да эмбурлы видзчысянлун, гӧгӧртас видзӧм могмӧдан нормативъяс серти тракторъяслӧн, ас вынӧн ветлан туй вӧчан да мукӧд машиналӧн да на дорӧ прицепъяслӧн наӧн вӧдитчигӧн кӧть кутшӧм котырӧ пырӧм вылӧ видзӧдтӧг (Россия Федерацияса Вооружённӧй Вынъяслӧн да мукӧд войскалӧн машинаяс, а сідзжӧ Россияса Госгортехдӧзьӧрӧн да Россияса Главгосэнергодӧзьӧрӧн контролируйтан машинаяслӧн параметръяс кындзи)  техническӧй состояние бӧрся дӧзьӧр котыртан да нуӧдан пӧрадок
ПӦРАДОК 
1. Тайӧ Пӧрадоксӧ лӧсьӧдӧма “Туй вылын видзчысянлун йылысь” Федеральнӧй оланпас, “Россия Федерацияса субъектъяслӧн оланпас пыртысь (бӧрйӧм) органъяс да олӧмӧ пӧртысь власьт органъяс котыртан ӧтувъя принципъяс йылысь” Федеральнӧй оланпас, “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас, “Россия Федерацияын ас вынӧн ветлан машинаяслӧн да мукӧд сикас техникалӧн техническӧй состояние бӧрся канму дӧзьӧр йылысь” Министръяс Сӧветлӧн — Россия Федерацияса Веськӧдлан котырлӧн 1993 во ӧшым тӧлысь 13 лунся 1291 №-а шуӧм серти, да сійӧ ладмӧдӧ йитӧдъяс Коми Республикаын йӧзлӧн олӧмлы да дзоньвидзалунлы видзчысянлун, эмбур видзӧм, гӧгӧртас видзӧм могмӧдан нормативъяс серти тракторъяслӧн, ас вынӧн ветлан туй вӧчан да мукӧд машиналӧн да на дорӧ прицепъяслӧн наӧн вӧдитчигӧн кӧть кутшӧм котырӧ пырӧм вылӧ видзӧдтӧг (Россия Федерацияса Вооружённӧй Вынъяслӧн да мукӧд войскалӧн машинаяс, а сідзжӧ Россияса Госгортехдӧзьӧрӧн да Россияса Главгосэнергодӧзьӧрӧн контролируйтан машинаяслӧн параметръяс кындзи) техническӧй состояние бӧрся дӧзьӧр котыртан да нуӧдан юкӧнын (водзӧ – дінму дӧзьӧр).
2. Дінмусянь дӧзьӧританторйӧн лоӧ ас вынӧн ветлан машинаяс да мукӧд сикас техника уджӧдігӧн юридическӧй кывкутысьясӧн, асшӧр уджалысьясӧн да торъя йӧзӧн оланпастэчас збыльмӧдӧм.
3. Дінму дӧзьӧр нуӧдӧны Коми Республикаса стрӧитчан, оланін да техническӧй дӧзьӧр (контроль) служба (водзӧ – Служба) да сылӧн мутас органъяс.
4. Службаса чина йӧзӧн (водзӧ – чина йӧз), кодъяс нуӧдӧны дінму дӧзьӧр, лоӧны:
Службаса юрнуӧдысьӧс вежысь – ас вынӧн машинаяслӧн да мукӧд сикас техникалӧн техническӧй состояние бӧрся дӧзьӧр серти Коми Республикаса медыджыд канму инженер-инспектор;
инспекцияяса начальникъяс – (кар/районса) гостехдӧзьӧрын медыджыд канму инженер-инспекторъяс;
инспекцияса начальникӧс вежысь – (кар/районса) гостехдӧзьӧрын медыджыд канму инженер-инспекторӧс вежысь;
инспекцияса консультантъяс – (кар/районса) гостехдӧзьӧрын канму инженер-инспекторъяс;
медыджыд специалист-экспертъяс – (кар/районса) гостехдӧзьӧрын канму инженер-инспекторъяс.
5. Дінму дӧзьӧр нуӧдӧны:
а) рейдӧвӧй мероприятиеяс котыртӧмӧн да нуӧдӧмӧн (водзӧ – прӧверкаяс). Ас вынӧн ветлан машинаяслӧн да на дорӧ прицепъяслӧн техническӧй состояние бӧрся прӧверкаяссӧ нуӧдӧны канму инженер-инспекторъяс операцияяслӧн планъяс серти ӧлӧдан операцияяс нуӧдігӧн рейдъяс дырйи, а сідзжӧ сезоннӧй мувывса уджъяс дырйи;
б) быть колана корӧмъяс торкалӧмъясысь ӧлӧдан мероприятиеяс нуӧдӧмӧн;
в) эрдӧдӧм торкалӧмъясысь ӧлӧдӧм да (либӧ) налысь колясъяс бырӧдӧм серти Россия Федерацияса оланпастэчасӧн урчитӧм мераяс примитӧмӧн.
6. Канму удж олӧмӧ пӧртӧмӧ пырӧны татшӧм административнӧй процедураяс:
1) машина эрдӧдӧм, мыйлӧн тыдалӧ сійӧс уджӧдан правилӧяс да нормаяс торкалӧмыс;
2) машинаса водительлысь документъяс прӧверитӧм да машина пасъян мыччӧдъяссӧ ӧтластитӧм;
3) машиналысь техническӧй состояниесӧ прӧверитӧм (техническӧй состояние дорӧ корӧмъяс урчитан нормативнӧй инӧда актъясӧ кутчысьӧмсӧ прӧверитӧм);
4) прӧверитан бӧртасъяс оформитӧм.
7. Дӧзьӧр удж збыльмӧдан бӧртасӧн лоӧ: 
а) машиналысь котырӧ пырӧмсӧ, а сідзжӧ сэтшӧмтор урчитӧм, мый машинаӧн вӧдитчысь водительлӧн эм колана документъяс, либӧ гостехдӧзьӧрса канму инженер-инспекторӧн татшӧм помшуӧм примитӧм:
подделкаа либӧ розыск улӧ веськалӧм документъяс мырддьӧм йылысь;
машина уджӧдан правилӧяс (нормаяс) торкалӧм серти административнӧй инӧд торкалӧм йылысь делӧ панӧм йылысь;
водительӧн сетӧм документъяссӧ мырддьӧм да пытшкӧс делӧяс органъяс отсӧгӧн машина кутӧм йылысь сэк, кор тайӧ кӧ машинаыс либӧ сылӧн номернӧй агрегатъясыс лыддьысьӧны розыскын;
б) нормативнӧй техническӧй документъяслӧн корӧмъяслы машиналӧн техническӧй состояниелысь лӧсялӧмсӧ либӧ лӧсявтӧмсӧ эрдӧдӧм да  административнӧй инӧд торкалӧм йылысь делӧ панӧм йылысь помшуӧм примитӧм.
8. Контроль серти ӧлӧдан мероприятиеяс нуӧдӧны предприятиеяс серти мониторингӧн да “Ас вынӧн ветлан машинаяслы да мукӧд сикас техникалы техническӧй осмотр йылысь, кутшӧмъясӧс пасйисны  налӧн техническӧй состояние бӧрся канму дӧзьӧр нуӧдысь органъяс” Россия Федерацияса Веськӧдлан котырлӧн 2013 во вӧльгым тӧлысь 13 лунся 1013 №-а шуӧм серти ас вынӧн ветлан машинаяслы техническӧй осмотр нуӧдан юкӧнын федеральнӧй оланпаслӧн быть колана корӧмъясӧ кутчысьӧмсӧ могмӧдан мераяс примитны коланлун йылысь уведомленияс налы ыстӧмӧн.
9. Прӧверка нуӧдігӧн могъяс, служебнӧй кывкутана могъяс абу колана ногӧн олӧмӧ пӧртӧмысь, инӧдлы паныд вӧчӧмторъясысь (вӧчтӧмторъясысь) чина йӧз кывкутӧны Россия Федерацияса оланпастэчас серти. Служба видзӧдӧ чина йӧзӧн служебнӧй кывкутана могъяс олӧмӧ пӧртӧм бӧрся гостехдӧзьӧрса мутас органъяслӧн удж серти прӧверкаяс нуӧдӧмӧн.
10. Службалысь да сылӧн чина йӧзлысь помшуӧмъяссӧ да вӧчӧмторъяссӧ (вӧчӧмторсӧ) позьӧ обжалуйтны административнӧй да (либӧ) ёрд пӧрадокын Россия Федерацияса оланпастэчас серти.

